
Vedtak: Introduksjonsstønaden din blir redusert på grunn av fråvær  

<Informasjon til kommunen – dette kan slettast: Berre trekk over 50 prosent eller meir av ei utbetaling, og som minst tilsvarer 1/12 av grunnbeløpet i folketrygda, må avgjerast i form av eit enkeltvedtak, jf. integreringslova § 46 g.>

Du deltar i introduksjonsprogrammet og får utbetalt introduksjonsstønad. Du har fått redusert stønaden din med kr <beløp> fordi du har hatt udokumentert fråvær frå introduksjonsprogrammet.  
Personopplysningar

Namn: 
Personnummer (eventuelt DUF-nummer): 

Grunngivinga for vedtaket 

Kommunen viser til vedtak av <sett inn dato> der du blei innvilga rett til introduksjonsprogram med introduksjonsstønad.

Introduksjonsstønaden skal reduserast dersom du har fråvær som det ikkje er gitt løyve til, og der det ikkje ligg føre sjukdom eller andre tvingande velferdsgrunnar, jf. integreringslova § 21. Reduksjonen i introduksjonsstønaden skal tilsvare lengda på fråværet. 

<Sett inn nærmare grunngiving der vurderinga som er gjord, kjem fram. Beskriv type fråvær, lengda på fråværet og at det ikkje har vore gitt løyve til fråværet. Tilpass lengda på grunngivingane etter kor omfattande vurderinga er. Deltakaren skal ha fått eit varsel om at kommunen vurderer å redusere introduksjonsstønaden, og høve til å uttale seg om saka. Det bør gå fram om deltakaren har valt å uttale seg etter å ha fått varselet, og kva deltakaren i så fall har sagt.>

Kommunen har vedtatt å trekke kr <beløp> frå utbetalinga av introduksjonsstønaden, jf. integreringslova § 21. <For trekk over fleire utbetalingar må det leggast inn informasjon om kva som blir trekt frå kvar utbetaling.>  

Du kan klage på dette vedtaket 

Du kan klage på dette vedtaket dersom du meiner det er feil, eller dersom du ikkje er einig, sjå integreringslova § 47. Fristen for å klage er tre veker frå du mottok vedtaket, eller frå du blei gjord kjend med vedtaket, sjå forvaltningslova § 29. I klagen bør du skrive kvifor du er ueinig, og du må skrive under med namnet ditt. Du skal sende klagen til kommunen. 

Kommunen vil lese klagen og sjå på saka di på nytt. Kommunen kan endre vedtaket. Dersom kommunen meiner at vedtaket ikkje skal endrast, vil kommunen sende klagen til Statsforvaltaren. Statsforvaltaren vil da vurdere saka di og behandle klagen.  
 
Kommunen har plikt til å gi deg rettleiing om regelverket og korleis du skal klage, dersom du treng det, sjå forvaltningslova § 11. Som hovudregel har du rett til å sjå dokumenta i saka di, jf. forvaltningslova § 18. Du må ta kontakt med kommunen dersom du ønsker å sjå saksdokumenta.   

Du kan også be om at vedtaket ikkje blir sett i verk før klagefristen er ute eller klagen er avgjord, sjå forvaltningslova § 42.  

	Vennleg helsing

	

	<namnet på leiaren>
<tittelen til leiaren>
	<namnet på saksbehandlaren>
<tittelen til saksbehandlaren>




 
 
 

